3. MINTEGIA:
SEKUENTZIA DIDAKTIKOA
Nora Yugueros

HF 2. maila
Sekuentzia didaktiko bat aztertzeko orduan arazoak ditut, izan ere, nire praktikak 2 urtekoen gelan gauzatu ditut eta hauek ez dute ikasgairik. Esan daiteke txokoetan egiten dutela lan baino hau esatea ere ez da guztiz zuzena. Sukalde txokoa edo antzeko zerbait dagoela esan daiteke, lanen txokoa (mahai eta aulkiz osatua), lasaitasun txokoa (koltxoneta eta sofa txiki batzuez osatua) eta gutxi gehiago.
Ia ezinezkoa iruditzen zait sekuentzia didaktiko baten hausnarketa egitea, beraz, 2 hilabete hauetan umeek egindako ekintzen hausnarketa ahalik eta sakonena egingo dut.
● Osagaiak: 


- Helburuak: 



◦ Forma ezberdinen ezagutza



◦ Kolore ezberdinen ezagutza




◦ Animali ezberdinen ezagutza




◦ Kanta ezberdinen ezagutza




◦ Margotzeko orduan mugen garrantziaz konturatzea



◦ Partekatzen ikastea




◦ Arauak betetzen ikastea




◦ Errespetatzen ikasten hastea



◦ Motrizitate aldetik hobetzea




◦ Euskararen erabilera komunikazio iturri gisa




◦ Eserita egoten ikastea




◦ Autonomia irabaztea




◦ …



- Edukiak:




◦ Ipuinen kontatzea




◦ Marrazkiak egitea




◦ Margotzea




◦ Psikomotrizitatea




◦ Txotxongiloak 




◦ Kantatzea




◦ Dantzatzea




◦ …

- Metodologia:



3 urtetatik aurrera Ikastolen Elkarteko Proiektuekin egiten du lan ikastolak. Haur Hezkuntzako 2. zikloan Urtxintxa landuko dute, Lehen Hezkuntzan Txanela eta DBHko ikasleek Ostadar Proiektuan arituko dira lanean. 

2 urtekoekin ematen dena txokoen antolamendua da.

- Antolamendua:


◦ Taldea:



Alde batetik, 2 urtekoen antolamendua izango genuke eta hau ume guztiak 15 haur inguruko 3 gelatan zatituz ematen da. Bestetik, gela barruko antolamenduaren inguruan ez dago antolamendu zehatzik; marrazki, eskulan edo bestelako lanak egin behar dituztenean euren izena esan eta esertzen joaten dira 6-8ko taldetan gutxi gora-behera. Hala ere badaude ekintza batzuk 3 gelak batera egiten dituztenak: bideoak ikusi, txotxongilo ekitaldia 

◦ Denbora:



Nahiz eta ia egunero gauza berbera egin, ez da beti berdina ekintza berdinentzat erabiltzen den denbora. Psikomotrizitatea da denbora zehatz batean egiten den bakarra; astean bi aldiz joaten dira psikomotrizitate gelara eta bietan ordu betez. Gainontzeko ekintzek normalean ez dute denbora mugaturik ez eta ordutegi zehatzik.


◦ Espazioa:



Espazioaren kasuan, ekintza gehienak gela barruan egiten dituzte. Psikomotrizitatea, psikomotrizitate gelan eta bideoa ikustea, bideo gelan dira gelatik at egiten dituzten ekintza bakarrak. Normalean, bideo gelara joan ordez 3. pisuan dagoen ganbarara joaten dira eta bertan (hau oso handia dela kontuan hartuz) korri egin, jolastu eta beste hainbat gauza egiten dituzte baina ni egondako 2 hilabeteetan konponketak direla eta itxita egon da.
- Baliabideak:



Jesusen Bihotza Ikastolako baliabideak nahiko eskasak direla esango nuke, naiz eta ez ditudan beste ikastolako baliabideak ezagutzen. Hasteko, gelak 16 ume sartzeko nahiko txikiak direla esango nuke. Irakasleak arazoak izaten ditu mahaiak jartzeko orduan toki faltagatik. Esan beharra dago ere ikasleak 2 txandatan egin behar dituztela mahai gainean egin beharreko lanak toki faltagatik. Esan genezake 2 urteko gela batek ez duela ikasleko mahai baten beharrik, azken finean beste txoko bat bezala hartzen delako. Baina nire gelakide askori euren ikastetxetako txokoen antolamendua entzutean konturatu naiz nire praktiketako gelan oso gutxi direla txokoak eta hauetako gehienak ondo zehaztu gabe.



Psikomotrizitateko gelari dagokionez ere, nahiko baliabide gutxi dagoela esan daiteke, izan ere, gelako lurraren erdia dago soilik koltxonetaz estalia, espaldera batzuen azpian ez dago nahiko koltxoneta lodia eta umeek min artu dezakete eroriz gero. Bestalde, eta entzun dudanez, psikomotrizitateko geletan koltxoneta, espumazko forma ezberdin, espaldera eta mozorrotzeko telaz gain beste hainbat jostailu eta material dituzte eta hauek ez dute horrelakorik.


- Ebaluazioa:



Ebaluazio jarraia erabiltzen dute. Irakasleak uneoro apuntatzen ditu koaderno batean ikasleen progresioak. Kurtso hasieran ume bakoitzaren datu batzuk hartu eta hau oinarri izanda haur bakoitzaren progresioan oinarritzen dira.

● Jardueren antolaketa:



Hasieran esan bezala 2 urteko gelan ez dute antolaketa zehatzik, 3 urtetik aurrera hasten dira proiektuka lan egiten. 2 urtekoen gelan duten antolaketa bakarra egunekoa da, hau da, ordutegiaren ingurukoa, ez jardueren aldetik. 


Eguneroko antolaketa hau da ia beti: 




* 7:30 – 9:15: Haur Txokoa




◦ 9:15 – 9:45: 2 urtekoak sartzeko aukera




◦ 10:00/15arte jolas librea



◦ 10:00/10:15 – 10:15/30: marraztu, margotu, eskulanak, ipuinak kontatu…


◦ 10:15/30: gailetak eta ura ematen zaizkie eta ondoren komunera eraman




◦ 10:30/45 – 11:30/45 : bideo gelara (astearte eta ostegunetan 11:00ak arte) 




* 11:15 – 12:15: Psikomotrizitate gelara (astearte eta ostegun)



◦ 12:15: etxera




* 12:30 – 13:00: Jangelara bazkaltzera (2 urtekoak bakarrik)




* 13:00 - ?? : siesta

* 15:00 – 17:00: arratsaldez joaten direnak (gutxi batzuk) goikoaren antzeko ekintzak egiten dituzte: jolastu, ipuinak kontatu, bideoak ikusi…

● Arloak:

Arlo zehatzik ez dagoenez, oso zaila da euren arteko erlazioa aurkitzea. Hala eta guztiz ere badaude batzuk nahiko argi ikus daitezkeenak: 

  - Formak: formak lantzen direnean ez da momentu edo ekintza batera mugatzen, margotzeko orduan forma ezberdineko marrazkiak jartzen zaizkie pixkanaka ezagutzen joateko eta honekin batera formen inguruko ipuinak erakusten zaizkie, diapositibak, talde handian galdetu, banaka galdetu…
  - Koloreak: formen antzera lantzen dira hauek, ekintza gehiagotan agian. Koloreen inguruan umeek jakin-min handiagoa erakusten dutenez errazagoa da hauek ikastea. Gainera edozein momentutan galdetu daiteke koloreen inguruan, gelako objektu zein arropekin.

* Hala eta guztiz ere, ume batzuekin gertatu oi dena kasu batzuetan kolore zein formak euskaraz ez jakitea da baina hauek ere ikasturtea aurrera joan ahala barneratuz doaz.
● Irakaslearen paperean:


Orain eta kanpotik oso erraza dela ematen duen arren ez da horrela, irakasleak gauza asko izan behar ditu kontutan: gurasoak gustura egotea (gainontzean edozer egingo dute irakasleari gauzak zailtzeko), gainontzeko irakasle zein ikastolako langileekin harreman ona izatea eta garrantzitsuena umeekin harreman ona izan eta hauek gustura etortzea lortzea.


Gauza da guk orain teoria kontutan izanda oso erraz ikusten dugula eta badirudi arazo bakoitzarentzat erantzun edo ekintza egoki bat dagoela, hau da, teorian azaltzen den moduan aplikatuz dena perfektu atera behar duela; baina ez da horrela, ume bakoitza mundu bat da eta hau inguratzen duena beste hainbeste. Oso zaila da ume bakoitzaren erreakzio, kasketa edo bestelako gauzen arrazoia jakitea. Horretarako, irakasleak, irakasle lana egiteaz gain detektibe lanak ere egin behar ditu erreakzio horien arrazoiak jakin nahi baditu.

Hau guztiarekin esan nahi dudana zera da, oso zaila dela irakaskuntza perfektua ematea ume bakoitzari. Gure praktika garaia 2 hilabetekoa da soilik eta gauza asko beste era batera egitea hobe izango zela edo egin beharko zirela pentsatzen dugun arren, zaila da jakitea zein den benetan gauza hori horrela egitearen arrazoia. Esaterako, baliteke irakaslea ematen den metodologiarekin ados ez egotea, baina, arrazoi ezberdinengatik aldakaitza izatea.
Hala eta guztiz ere, nik nire praktika garaian ikusi ditudan akats edo ekintza eskasak aipatu eta ordezkapen bat emango diet:

Hasteko, eta mintegietan astakeriatzat jo zuten bezala bideoaren gaiarena da. Gauza da umeak ia egunero bideoa ikustera eramaten dituztela (gehienetan bideo berdina: Pipi galtzaluze edo Pirritx eta Porrotx) hilabete batzuetan goiko ganbara konpontzen ari direlako. Baina ez da hemen bukatzen gauza, bideoa ez dute 15 minutuz ikusten, 45 minututik ordu bete bitarte baizik eta gehienetan eserita egotea eskatzen zaie umeei (gainontzean bihurrien txokora).

Akats honi eurek ere eman zioten konponbidea, nire praktiketako azken egunean ikastolan bertan dagoen parkera eraman zituzten umeak (hau euririk ez dagoenean egin daiteke soilik). Hala eta guztiz ere, badaude beste hainbat ekintza burutu daitezkeenak egunero bideo gelara eraman ordez. Lehenik, nik goizean umeak denbora gehiagoz utziko nituzke jolas librean (oso gustura egoten baitira). Bigarrenik, antolatu daiteke 3 gelak bat eginik bideo gelan bideoa ikustea ez den beste ekintzaren bat, eskulanak esaterako ni egon naizen 2 hilabete hauetan behin bakarrik egin dira. Azkenik, bideoa ikustearekin batera umeak dantzatu, korri zein bestelakoak egitea izango zen eta ez beti eserita.

Bestetik, nahiko gaizki iruditu zaidana 2 urteko umeak izanik, eserita mantentze horri ematen zioten garrantzia da. Normala da umeak minutu batzuk eserita egon ostean aspertu eta beste zerbait egin nahi izatea, beraz nik lasaiago utziko nieke eta momentu puntual batzuetan esertzeko esan arren besteetan jolasten utziko nieke lasai.
Badaude beste gauza batzuk oso egokiak iruditu ez zaizkidanak baina hauek izan dira garrantzizkoenak, 
